
Gangj daengz baez daih’it ciengyaeqgaeq, caen miz di ndeiriu.Miz baez ndeu, daxboh daxmehmbouj youq ranz, cijmiz gou bouxndeu youq ranz. Daengz banringz lo,daxboh daxmeh lij mbouj caengzmaranz, gou dungx iek ndaej aen-dungx yiengjngingo, muengh daxbohdaxmeh vaiq di maranz, hoeng baenz-lawz muengh cungj mbouj raengyoengqde dauqma. Baenzlawz guhne? Gou sijsaeq baez naemj, gietdinghhag gij yienghceij daxmeh, ciengyaeqgaeq soengq haeux gwn.Yienghneix, gou dawz aenrekswiq seuq, daj ndaw binghsiengh dawzaen gyaeqgaeq ndeu okdaeuj. Gousien dawz aen cauqmeizgi haifeiz, gijfeizmbaw sikhaek dawz hwnjdaeuj, lijyiengjhuhu dem. Sikhaek, rek ndat

lo, gou raix youz roengz ndaw rek bae,gij youzdiemj sinz ok baihrog, goumbouj guenj samcaet ngeihcib’it,couh dawz gyaeqgaeq cuengq roengzndaw rek, vanq gyu coq baihgwnz,yienzhaeuh yungh dietcanj dawzgyaeqgaeq fan gvaqdaeuj, yungh canjbaez at, hakhenj couh conh okdaeuj.Gou couh itcig fancauj, aen“gyaeq-hozbauh” bienqbaenz “gyaeqhuz-bauh”(aen’gyaeq remj youh maix).Mboujgvaq gou hix nyouqdaengz gijhom gyaeqgaeq lo, myaiz yaek rihokdaeuj lo. Gou ganjgaenj gven feiz,dawz gyaeqgaeq daek roengz ndawvanj bae. Gou sikhaek cimz gaemzndeu, hamzcidcid, nyaij hwnjdaeuj lijmiz di byukgyaeq. Aen“gyaeqhoz-bauh”neix dwg aen’gyaeq ceiq hojgwn gou gwn gvaq lo.

Seizhaenx daxboh daxmeh dauqranz lo, daxmeh cam:“Ndaw ranz mizgijmaz feihdauh remjrat?”Gou couhlauxsaed lwnh daxmeh nyi. Goulaihnaeuz daxmeh yaek ndaq gou,hoeng daxmeh mboujdan mbouj ndaqgou, caemhcaiq dajciengj gou, heuhgou caiq sawq baez ndeu.Gou gietdingh caiq sawq baezndeu. Gou geiq ndaej gij gingniemhbaez gonq, gou couh haeujsim baeguh. Gyu coq noix di, feiz hai iq di,menh di fancauj, dahraix, aen
“gyaeqhozbauh” gig ndeiyawj cienokdaeuj lo. Daxmeh haenh goucoengmingz youh akguh. Gou angqndaej bak riu mbouj haep.Baez daih’it cien gyaeqgaeqcaen mbouj yungzheih! Gou itcig geiqgij vah daxmeh gangj haenx：Fanhsaeh

haidaeuz nanz, cijaeu haeujsim baeguh, couh bienq ndaej sugseg lo!
（bouxlauxsae son’gyauq：Vangz

Gveiyangh/黄桂香）

Youq henz dah laj bya, miz ranghsadan hausaksak ndeu. Gou gingciengz youqgizde guhcaemz, lohdin youq gwnz sadanbyaij bae byaij dauq, gwnz sadan couh mizrizdin baenz aen baenz aen.Sadan baenzneix seuq baenzneix cingh,dwg aenvih raemxdah ciengzseiz dongj swiqde bae ba? Sadan baenzneix unq baenzneixmboeng, dwg aenvih ciengzseiz miz duzbyasaet hwnjdaeuj, lau duzbya deng sieng ba?Gou youq ndaw ndoeng faexndoek gipndaej lailai gyaepgya, coq haeuj ndawraemxdah sawdikdik de bae, gyaepgyacouh menhmenh lae deuz lo. Gyaepgya dwgaenruziq gou, aen’aen ruziq gou cungj coqmiz ndaek rinreq miz saek wenjyupyupndeu, dwg gaiqlaex gou.Gou naemj, youq baihlaj gadah, youqgiz gou mbouj rox de, goj miz sadanhausaksak. Gwnz sadan, goj miz lwgnyezciengzseiz bae gizde guhcaemz, gaiqlaex goucouhdwg yaek soengq hawj gyoengqde. Mwhgyoengqde youq gwnz sadan gip ndaejaenruziq, aen’aen ruziq cungj miz ndaekrinreq gyaeundei ndeu, gyoengqde couhangqfaengz dahraix. Gyoengqde couh camnaeuz, gijneix dwg bouxlawz soengq hawjraeuz ne? Gyoengqde rox dwg gou lwi?

Mbouj roxgoj mboujmiz maz ne,guh gij saehhawj vunz angqfaengz le,vihmaz yaek hawj vunz roxdwg swhgeij guh ne?Gou goj gingciengzyouq gwnz sadan deqcaj,muengh daj duenhgwnzgadah miz saek aen ruziqlae daeuj, aenruziq dwgmbouj dwg gyaepgya guh baenz goj mboujyouqgaenj ne; muengh ndaw aenruziq gojcoux miz gaiqlaex soengq hawj gou, gaiqlaexneix dwg ndaek rinreq gyaeundei ndeu gojndaej, dwg duj ndokva ndeu goj ndaej, gouitdingh angqfaengz dangqmaz, aenvihgaiqlaex neix dwg lwgnyez biengzgyaesoengq hawj gou.Daengz ngoenzneix, gou lij caengzndaej sou gvaq gaiqlaex yienghneix, hoenggou mbouj doeknaiq saek di, gou saenq mizsaek ngoenz gou itdingh sou ndaej dahraix.Aenvih, youq duenhgwnz gadah, youq gizgou mbouj rox de, goj itdingh miz sadanhausaksak yienghneix dahraix, gwnz sadangoj itdingh gingciengz miz lwgnyez baeguhcaemz dahraix. Gyoengqde goj coqgaiqlaex haeuj ndaw aenruziq bae, hawjaenruziq riengz raemxdah lae daeuj daengzsadan biengz raeuz.Gou yienznaeuz caengz sou ndaejgaiqlaex, hoeng gou naemj, ngoenzngoenzcungj miz lwgnyez biengzgyae aenvih soundaej gaiqlaex gou coq youq gwnz aenruziqde couh angqfaengz, yienghneix, goungoenzngoenz cungj guh gij saeh hawj vunzangqfaengz de, gou couh caemh angqfaengzlo.
（Daj《Bonjsei Sim Lwgnyez》（Veiz

Gizlinz raiz）senj okdaeuj, Lwgfwngzmeh/
卢奋长 hoiz）

De ndang raez vunz sang, byomraixcaix. De naengnoh ndaemndet, lumjgyaujgwzliz nei. Fajnaj luenzlulu de hawjgou ngeix daengz aen ronghndwenbetnyied cibngux, fouq lwgda hungronghliklik haenx lumj song aen makityouh ndaem youh lwenq, aenndaeng desang lumj goengqbya, naengbak denanwtnwt, lumj dwg hojduijcangz nei.De gyaez daej dangqmaz. Mizdoengzhag mbouj siujsim bungq deng de,de couh daejnganga hwnjdaeuj, byawz baenai de cungj mbouj miz yungh. Sing yiengjcoeg rwz, de lij daej ndaej baenz dangzbae, ndigah dou cungj heuh de guh
“bouxdaihvuengz daej”.Gij gyaezmaij de lai cungj lai yiengh,danhseih de ceiq gyaez veh veh. Roengzdangz de baez ndaejhoengq couh dawz bithwnjdaeuj veh siengq gyoengq doengzhag,de veh ndaej ndei dangqmaz, couhdwgcanghveh iq ndeu, ndigah caezgya cungjbaizdoih ra de veh veh.Haha, sou cai daengz byawz lwi? Decouhdwg boux baengzyoux ndei gou,heuhguh Meuhmeuh!

